
A. Hyrje
Ky dokument përcakton parimet e përgjithshme të menaxhimit të riskut në njësinë publike. 

Menaxhimi i riskut përmban identifikimin, vlerësimin dhe kontrollin mbi ato ngjarje apo situata të mundshme, që kanë efekt të dëmshëm mbi përmbushjen e objektivave të njësisë publike dhe kryhet për të dhënë si​guri të arsyeshme se këto objektiva do të realizohen. Risku matet sipas efektit të tij dhe shkallës së probabilitetit të ngjarjes.

Identifikimi dhe menaxhimi i riskut mundëson strukturat drejtuese në çdo njësi në kryerjen e detyrave dhe përgjegjësive që kanë për realizimin e aktivitetit në to. Çdo drejtues është i vetëdijshëm se risku do të ekzistojë dhe nuk do të eliminohet kurrë tërësisht. E rëndësishme është që risku të menaxhohet në mënyrë efektive.

Titullari i njësisë publike, për të zbatuar veprimtaritë që lidhen me riskun dhe menaxhimin e tij, miraton një strategji, e cila përditësohet çdo tre vjet, ose, sa herë që ka ndryshime thelbësore të mjedisit të riskut. 
Strategjia e riskut përkufizohet si qasja e njësisë për menaxhimin e riskut e pasqyruar në politikat e nivelit të lartë të njësisë publike dhe më tej. Ajo përcakton mënyrën se si sillet njësia ndaj risqeve dhe vendos kuadrin e përgjithshëm të procesit të menaxhimit të riskut. 

Strategjia e riskut të njësisë duhet të përcaktojë në mënyrë të qartë strukturat përgjegjëse për menaxhimin, monitorimin dhe raportimin e risqeve. Për risqet që janë cilësuar më të lartat (më kritiket), duhet të hartohet një plan afatgjatë veprimi. 
Për gjithë sa u shpjegua më sipër është hartuar strategjia për menaxhimin e riskut të Shkollës së Magjistraturës. Hartimi i këtij dokumenti ka kaluar në këto etapa:
a) Identifikimi i objektivave të Shkollës së Magjistraturës;
b) Identifikimi i risqeve të jashtme dhe të brendshme;
c) Analizimi dhe vlerësimi i  çdo risku (sipas probabilitetit dhe ndikimit);
d) Marrja e masave të mëtejshme (aktivitetet e kontrollit), për pakësimin apo reduktimin e riskut;
e) Paraqitja e të gjitha konkluzioneve të arritura deri në këtë fazë në një dokument, që quhet “regjistër risku”;
f) Krijimi i hartës së riskut, i cili është një diagram, ku risqet grupohen në bazë të ndikimit dhe probabilitetit të ndodhjes së tyre, duke treguar në këtë mënyrë ato fusha të veprimtarisë së njësisë, ndaj të cilave duhet të tregohet vëmendje e veçantë;
g) Monitorimi dhe raportimi;
h) Hartimi i planit të veprimit për zbatimin e strategjisë.
Hartimi i dokumentit të strategjisë së menaxhimit të riskut për njësinë publike të Shkollës së Magjistraturës është hartuar duke u konsultuar me specialistë të Njësisë Qendrore për Menaxhimin Financiar dhe Kontrollin në Ministrinë e Financave. 

B. Identifikimi i risqeve 
Ligji nr. 10296, datë 08.07.2010 “Për menaxhimin financiar dhe kontrollin”, hyri në fuqi duke filluar nga data 1 janar 2011. Ky ligj përcakton parimet, rregullat, procedurat, strukturat administrative dhe metodat për funksionimin e menaxhimit financiar dhe kontrollit në njësitë e sektorit publik të Republikës së Shqipërisë, si dhe përgjegjësitë menaxheriale për planifikimin, zbatimin, kontrollin e buxhetit, kontabilitetin dhe raportimin. Ligji përmban koncepte dhe përgjegjësi të reja lidhur për menaxherët në gjykata. Një nga elementet e reja që trajton ky ligj është edhe menaxhimi i riskut në institucionet publike. 

Menaxhimi i riskut është një nga elementet më të rëndësishme për arritjen e objektivave dhe shmangien e  risqeve që pengojnë përmbushjen e këtyre objektivave. 

Për herë të parë strategjia e riskut u përgatit në vitin 2013. Duke filluar nga viti  2013 e në vazhdimësi, Shkolla e Magjistraturës, bazuar në objektivat buxhetore afatmesme, ka identifikuar risqet për çdo objektiv. Sektorët përkatës të Shkollës së Magjistraturës kanë identifikuar risqet dhe përgatitën planin e masave për mbajtjen në kontroll apo minimizimin e tyre. Në fund të këtij procesi arritëm të formalizojnë regjistrin e riskut.  Ai përditësohet me risqet e reja të identifikuara gjatë vitit ose rishikimin e prioriteteve të risqeve bazuar në ecurinë e planit të masave të miratuara dhe efektivitetin e kontrolleve të zbatuara për minimizimin e tyre. Gjithashtu, risqet janë objekt rishikimi çdo herë që objektivat ndryshojnë, bazuar edhe në raportimet periodike për monitorimin e tyre.
Miratimi i  ligjit 115/2016 “Për organet e qeverisjes së sistemit të drejtësisë”, pjesa V, për Shkollën e Magjistraturës, shtoi elemente të reja të riskut si pasojë e nevojës së fondeve të nevojshme për Formimin Fillestar dhe Vazhdues të Avokatëve të Shtetit, ndihmësve ligjorë dhe kancelarëve në Gjykata dhe Prokurori, si dhe profesioneve të tjera ligjore.
C. Analiza e ndikimit dhe probabilitetit për çdo risk
Gjithsej janë identifikuar 9 risqe për njësinë publike. Për çdo risk është specifikuar personi përgjegjës për menaxhimin e riskut. Është vlerësuar probabiliteti i ndodhjes së ngjarjes dhe ndikimi i risqeve. Janë analizuar kontrollet ekzistuese të ndërmarra nga njësia në çdo rast. 
Është kryer vlerësimi i riskut pas çdo kontrolli (probabiliteti dhe ndikimi) si dhe në disa raste janë identifikuar masa shtesë me qëllim zbutjen e riskut. Kjo vlen për risqet nr. 2, 4, 6 dhe 7. I gjithë ky proces përmblidhet në regjistrin e riskut për njësinë publike (Shtojca 2).
Më pas, çdo risk është pozicionuar në matricën (3x3) e quajtur si “harta e riskut”. Harta e riskut paraqet renditjen e risqeve të mbetura, pra pas zbutjes së bërë të mundur nga kontrollet ekzistuese. Harta e riskut përcakton zonat e riskut, me peshë dhe ndikim të ndryshëm. 
Janë veçuar 9 zona të ndara në tri nivele: të nivelit të ulët (VI, VIII dhe IX), të nivelit të mesëm (III, V dhe VII) dhe të nivelit të lartë (I, II dhe IV).
Harta e riskut për njësinë publike paraqitet në vijim.
Harta e Riskut 

Probabiliteti 


I lartë


I mesëm

I ulët

Ndikimi


I ulët

             I mesëm 

      I lartë

Bazuar në hartën e riskut, janë evidentuar edhe risqet nr. 2, 3, 5, 7, 8 dhe 9, të cilat janë konsideruar si prioritare dhe te të cilat duhet fokusuar vëmendja dhe përpjekjet për minimizimin e tyre.

Lista e risqeve të evidentuara si prioritare për njësinë publike.
	Nr.
	Risqet
	Personi përgjegjës për menaxhimin e riskut
	Aktivitetet e propozuara

	1
	Punonjësit nuk kanë njohuri të mjaftueshme në lidhje me procesin e menaxhimit të riskut (identifikimit, analizimit dhe marrjes së masave për minimizimin e risqeve, të cilat vlerësohet se kanë rëndësi për arritjen e objektivave të institucionit). 

	Koordinatori i riskut (Kancelari)
Të gjithë sektorët


	Zhvillimi i trajnimeve / seminareve në fushën e menaxhimit të riskut dhe hartimit të dokumenteve si regjistri apo strategjia e riskut. 

Raportimi periodik mbi masat e marra për analizimin dhe minimizimin e risqeve.

	2
	Mosakordimi i plotë i fondeve buxhetore të kërkuara për  bursa.
	Grupi i Menaxhimit Strategjik (GMS)
Koordinatori i Riskut (Kancelari)

	Rritja e nivelit të bashkëpunimit midis aktorëve në fushën e drejtësisë si dhe strukturave qeverisëse, me qëllim mbështetjen buxhetore të aktivitetit të Shkollës.

Menaxhim me fleksibilitet i buxhetit të miratuar (përdorim eficent i burimeve të brendshme financiare në dispozicion).



	3
	Mosparashikimi i saktë i fondit të nevojshëm për Formimin Fillestar dhe Vazhdues të Avokatëve të Shtetit, si dhe të kancelarëve në Gjykata dhe Prokurori.

	GMS
Koordinatori i Riskut
Sektori i Financës

Sektori i Formimit Fillestar
Sektori i Formimit Vazhdues
	Bashkëpunimi në kohë me KLGj dhe KLP për të parashikuar shpenzimet që vijnë si rrjedhim i përcaktimit të kuotave për vitin akademik pasardhës;

Krijimi i kurikulave mësimore dhe moduleve të trajnimeve për kancelarët si dhe bashkëpunimi ndërinstitucional për përcaktimin e vendeve vakante për avokat shteti dhe kancelarë. 

	4
	Mos parashikim i saktë i orëve mësimore në programin e formimit fillestar të kandidatëve për magjistratë, këshilltar ndihmësa ligjor si rrjedhojë e ndarjes së klasave mësimore.
	GMS
Koordinatori i Riskut
Sektori i Financës

Sektori i Formimit Fillestar


	Bashkëpunim në kohë me Këshillin Pedagogjik dhe Përgjegjësit e Programeve të Formimit Fillestar dhe Formimit Vazhdues lidhur me pritshmëritë dhe parashikimet për numrin e klasave, ndryshime të mundshme në planin mësimor, zgjerim/ngushtim të numrit të pedagogëve/ekspertëve/lehtësuesve dhe aktiviteteve trajnuese.



	5
	Mosrealizimi i të ardhurave të parashikuara nga shitja e botimeve. 
Stoku i krijuar nga shitja jo në afat e botimeve.
	Koordinatori i Riskut (kancelari)
Sektori i Studimeve dhe Publikimeve
	Lidhja e marrëveshjeve për abonimin e  Institucioneve Shtetërore në periodikët apo botimet e tjera të Shkollës.

Reklamimi i aktivitetit të studimeve, publikimeve dhe botimeve të Shkollës.

	6
	Mosperdorim i plotë i fondeve 

buxhetore, për shkak të mos realizimit të gjithë orëve mësimore të parashikuara në programin dhe planin mësimor si dhe i kalendarin e formimit vazhdues.
	GMS
Sektori i Formimit Fillestar/
Sektori i Formimit Vazhdues


	Ndërmarrja e veprimeve për zbatimin me korrektësi të orëve mësimore të parashikuara.

Ndjekja me vëmendje e planit dhe programit mësimor të Formimit Fillestar, si dhe të Programit të Formimit Vazhdues i detajuar në pasqyra kalendarike.
Pasqyrimin e ndryshimeve të burimit të financimit nga donatorët për sesionet trajnuese gjate vitit akademik në buxhetin e akorduar nga 
Ministria e Financave.
Analizë e mundësive për të rishpërndarë fondet e mbetura në dispozicion në aktivitete të tjera.

	7
	Mosrealizimi i fondeve buxhetore të vëna në dispozicion për botimet dhe publikimet
	GMS
Përgjegjësi i sektorit të studimeve dhe publikimeve
	Ndërmarrja e veprimeve për realzimin e planit të botimeve në bashkëpunim me Bordin e Redaktorëve.

	8
	Mosakordimi i plotë i fondeve buxhetore të kërkuara për investimin e godinës së re dhe mosndërrmarrja e veprimeve teknike (përcaktimi i vendodhjes së objektit të ndërtimit). Ndërtimin e godinës së Shkollës së Magjistraturës.

	GMS
Koordinatori i Riskut (Kancelari)
Sektori i Financës
	Menaxhim me fleksibilitet i buxhetit të miratuar (përdorim eficent i burimeve të brendshme financiare në dispozicion).
Ndërveprime të vazhdueshme me strukturat shtetërore përgjegjëse për nxitjen e vijimësisë së këtij projekti.

	9
	Mosrealizimi i fondeve të investimeve për shkak të vonesave të krijuara nga procedurat e prokurimit si dhe mosrealizimi i fondit të investimit të pjesshëm, vënë në dispozicion, për ndërtimin e godinës së re të Shkollës së Magjistraturës.
	GMS
Koordinatori i rsikut

Sektori i shërbimeve dhe burimeve njerëzore
	Ndërmarrja e veprimeve për realizimin në kohë të procedurave të prokurimit, si dhe koordinimi i veprimeve me institucionet përgjegjëse për ndërtimin e godinës së re të Shkollës së Magjistraturës

	10
	Besimi te stafi “ kyc” (rreziku nga mashtrimi apo korrupsioni gjate përdorimit të fondeve buxhetore nw veprimtarinë akademike dhe administrative) 
	GMS

Kancelari

Sektori i burimeve njerezore dhe sherbimeve/ Sektori i finances.
	Ndërmarrja e veprimeve për parandalimin e mashtrimit , si dhe koordinimi i veprimeve me strukturat përgjegjëse.


D. Strukturat përgjegjëse për menaxhimin e riskut
Menaxhimi i riskut duhet të bëhet pjesë e kulturës së përditshme të performacës së drejtimit. Rëndësi të veçantë në këtë proces ka përcaktimi i strukturave përgjegjëse për menaxhimin, raportimin dhe monitorimin e risqeve të njësisë publike.
Roli dhe përgjegjësitë në menaxhimin e riskut, të ndara sipas grupeve paraqiten në tabelën në vijim. Në përcaktimin e strukturave dhe përgjegjësive për çdo grup, jemi bazuar në kuadrin ligjor e nënligjor për menaxhimin financiar dhe kontrollin në njësitë e sektorit publik.
	Grupet


	Roli

	Grupi për Menaxhimin Strategjik

	Grupi për Menaxhimin Strategjik është përgjegjës për menaxhimin e procesit të riskut të njësisë publike, ngritjen e strukturave dhe marrjen e vendimeve konkrete në çdo rast.

	 Koordinatori i riskut

	Është përgjegjës për këshillimin dhe dhënien e instruksioneve menaxherëve të tjerë të njësisë. Bashkërendimin e veprimtarive që lidhen me identifikimin dhe vlerësimin e risqeve, që vënë në rrezik arritjen e objektivave të njësive dhe ngritjen e sistemit për menaxhimin e riskut, në përpjesëtim me përmasat e tij. Të sigurohet që risku është menaxhuar në mënyrë efektive në të gjithë njësinë publike dhe të raportojë te titullari i njësisë publike dhe në GMS, nëpërmjet Ekipit të Punës për Menaxhimin e Riskut. 

	Punonjës në nivele menaxheriale
(Përgjegjësit e sektorëve)
	Identifikimin dhe krijimin e regjistrit të riskut, vlerësimin, kontrollin e risqeve që vënë në rrezik arritjen e objektivave dhe realizimin me sukses të veprimtarive të strukturave që ata drejtojnë.

	Ekipi i Punës për menaxhimin e riskut

	Për të mbështetur njësinë publike në zhvillimin efektiv,                              implementimin dhe rishikimin e strategjisë së menaxhimit të riskut dhe për të ndarë përvojat e menaxhimit të riskut në të gjithë njësinë. Të ndihmojnë me vlerësimin, pikëzimin dhe dhënien prioritet risqeve të identifikuara dhe të raportojnë te koordinatori i riskut, mbi gjithçka që ndodh gjatë procesit. 


E. Monitorimi dhe raportimi 

Menaxhimi i riskut nënkupton jo vetëm identifikimin dhe vlerësimin e riskut si dhe identifikimin dhe zbatimin e kontrolleve të përshtatshme, por edhe monitori​min e vazhdueshëm dhe raportimin mbi kushtet e tij. Kjo ndihmon në ndjekjen e procesit, nëse risqet janë menaxhuar me sukses, pra nëse aktivitetet (veprimta​ritë) e kontrollit i kanë minimizuar risqet përkatëse si dhe nëse objektivat e rrezikuara, janë përmbushur. Monitorimi nxjerr në pah gjithashtu, cilat risqe janë bërë më kërcënuese dhe cilat janë pakësuar. 
Kjo është një etapë që i jep njësisë publike liri të plotë në përzgjedhjen dhe vlerësimin e mjeteve dhe metodave të mbikëqyrjes mbi procesin e menaxhi​mit të riskut. Është shumë e rëndësishme që menaxhimi i riskut të bëhet pjesë e kulturës së përditshme të performancës së drejtimit në çdo njësi shpenzuese. 
Dy metodat themelore për garantimin e kontrollit efektiv të risqeve janë: 

Raportimi
Përgjegjësi i çdo sektori, bazuar në informacionin që merr nga strukturat e njësisë, raporton çdo tremujor, pranë Kancelarit të Shkollës së Magjistraturës, në pozicionin e koordinatorit të riskut të njësisë publike, lidhur me menaxhimin e riskut brenda njësisë që drejton.  

Koordinatori i njësisë publike, nëpërmjet raporteve të përgatitura nga Ekipi i Punës për menaxhimin e riskut, raporton çdo gjashtëmujor te Grupi për Menaxhimin Strategjik.  

Informimi 
Kur ndodhin ngjarje të caktuara, të cilat ndikojnë te menaxhimi i riskut të brendshëm, çdo punonjës ka për detyrë të informojë lidhur me këtë fakt Koordinatorin e Menaxhimit të Riskut ose eprorin e tij të drejtpërdrejtë. Në rastin e informimit të eprorit të drejtpërdrejtë, ky i fundit duhet të informojë lidhur me sa më sipër Koordinatorin. 

F. Plani i veprimit për zbatimin e strategjisë
Në përfundim të këtij dokumenti është hartuar edhe plani i veprimit për ndërmarrjen e aktiviteteve të përcaktuara për minimizimin e risqeve të përcaktuara si prioritare për njësinë publike.
	Nr.
	Aktiviteti
	Institucionet përgjegjëse


	Periudha e realizimit


	1.
	Hartimi i udhëzimit për zbatimin e dokumentit të strategjisë.
	Shkolla e Magjistraturës
 
	Brenda muajit Qershor 2021.

	2.
	Trajnimi i punonjësve në fushën e menaxhimit të riskut.

	SHM
(në bashkëpunim me Shkollën Shqiptare të Administratës Publike) 

	Gjatë vitit 2021 e në vazhdim. 

	3.
	Përmirësimi i regjistrit të riskut 
	SHM 
	Në vazhdimësi sa herë që identifikohen risqe të reja.

	4.
	Rritja e nivelit të bashkëpunimit midis aktorëve në fushën e drejtësisë, me qëllim mbështetjen e aktivitetit të Shkollës dhe arritjen e standardeve më të mira.


	Këshilli Drejtues /SHM 
(në bashkëpunim me Ministrinë e Financave, Komisioni i Ligjeve Kuvendi i Shqipërisë, si dhe aktorë të tjerë).

	Në vazhdimësi.

	5.
	Zhvillimi i një programi të integruar, për burimet financiare, buxhetin dhe burimet njerëzore, të njësisë publike.

	SHM
	Gjatë vitit 2021 e në vazhdimësi.


 SHTOJCA  1

 Objektivat bazuar në Deklaratën e Politikës së Programit 2021-2023
I. Programi – Veprimtaria Akademike

VITI 2021
1. Procesi i rekrutimit dhe i mësimdhënies për Programin e Formimit Fillestar të kandidatëve për magjistratë, të kandidatëve për pozicionet në Avokaturën e Shtetit,  të kandidatëve për këshilltar/ndihmës ligjor, si dhe të kandidatëve për kancelar të gjykatave e prokurorive. 

2. Zhvillimi i sesioneve trajnuese, nëpërmjet konsolidimit të Programit të Formimit Vazhdues të magjistratëve në detyrë, të avokatëve të shtetit në detyrë dhe ndihmësve ligjorë/këshilltarëve ligjorë e kancelarëve që punojnë në gjykata dhe prokurori. 

3. Puna kërkimore-shkencore dhe publikimet, me qëllim  rritjen e nivelit profesional të kandidatëve të të gjitha profileve gjatë Programit të Formimit Fillestar, si dhe të magjistratëve dhe profesioneve të tjera ligjore në detyrë, nëpërmjet botimit të manualeve, cikleve të leksioneve, revistave periodike shkencore, librave profesionalë etj.
VITI 2022

